1. A situacion linglistica na Marina

En comparacién con outras comarcas, a situacién sociolinglistica do galego na Marina é
bastante favorabel, moi especialmente se centramos a observacién nos usos espontaneos do
idioma.

Para realizarmos a descricidn e interpretacion dos niveis de competencia e frecuencias de uso,
tomaremos datos do Censo de poboacion e vivendas de 2001 [INE: 2004] e da Enquisa de
condicions de vida das familias [IGE: 2010], esta con resultados de sondaxes realizadas en 2008.

1.1 Enquisa de condiciéns de vida das familias: niveis de coinecemento e frecuencias de
uso do galego na Marina

Ainda que foi publicada en 2010, a Enquisa de condicions de vida das familias, realizada

polo Instituto Galego de Estatistica, recolle informacion sobre niveis de cofecemento e
frecuencias de uso do galego a altura do ano 2008. Os resultados estan estruturados nunha serie
de areas en que se dividiu Galiza enteira e tamén se ofrecen pormenorizados no referente as
grandes cidades. No noso caso s6 tefien validez cientifica se estan referidos ao conxunto da
comarca da Marifia, mais non para cidades ou vilas concretas.

1.1.1 Niveis de cofiecemento do galego na Mariha

Facendo unha analise por competencias, observamos que os resultados da comprensién oral

son realmente moi elevados: entre os que consideran que o entenden “moito” (71°99%) e os que
din entendelo “bastante” (24’58%) chégase a un 96'57% da poboacion. De todos os xeitos, chama
a atencion a elevada porcentaxe das persoas que din entendelo “pouco ou nada”: 0 3'43% da
Marifia é superior ao 2’72% da area de Santiago, ao 2°19% da Barbanza-Noia e incluso ao 2'35%
dun Lugo sur que noutros itens obtén indices bastante peores.

Persoas segundo o grao de entendemento do galego falado. Ano 2008

Porcentaxe
Moito (Bastante|Pouco ou nada Total
A Marina |71.99%] 24.58% 3.43%| 100,00%

Fonte: IGE (Enquisa de condicions de vida das famihas. 2008)

Pola sua parte, a competencia activa na expresion oral alcanza o 62°26% mentres que carece
dela un 5’51%, o que nos indica que na Marifia sabe falar en galego moi fluidamente a maior parte
da poboacion. Sé unha persoa de cada vinte o sabe falar pouco ou non o sabe falar nada.

Persoas que saben falar en galego. Ano 2008

Porcentaxe

Moito (Bastante|Pouco ou nada| Total
A Marina (62,26%| 32.23% 5.51%|100.00%

Fonte: IGE (Enquisa de condicions de vida das familias. 2008)




Consideramos tamén moi significativa a competencia pasiva na escrita. Neste sentido, os
resultados para a Marifia, sendo comparativamente bos en contraste co das outras areas obxecto
de investigacion neste mesmo censo, xa se situan en cotas bastante mais baixas que as
correspondentes a expresion oral. Contodo, case a metade da poboacion (48°27%) considera que
0 seu grao de entendemento do galego escrito € moi elevado e esta porcentaxe ainda se
complementa cun 38 18% a quen lle parece que o entende bastante. Pola sua parte, un 13'54%
asegura que o entende pouco ou nada; son as persoas de maior idade, que careceron de
calquera formacion en galego, e tamén moitas das chegadas doutras comunidades espanolas e
doutros paises.

Persoas segundo o grao de entendemento do galego escrito. Ano 2008

Porcentaxe
Moito [Bastante|Pouco ou nada| Total
A Marina |48.27%| 38.18% 13.54%| 100.00%

Fonte: IGE (Enquisa de condicions de vida das familias. 2008)

Asi como case a metade da poboacion da Marina se sitia nun grao de competencia elevado

no referente & comprensién do galego escrito, os resultados reducense drasticamente a algo
menos dunha cuarta parte cando nos referimos a saber escribir en galego. Reparemos, alias, en
que algo mais do 40% da poboacién di que sabe escribir “pouco” (o que significa que entende que
escribe con moitas deficiencias) ou simplemente non sabe escribir nada (22°95%) en galego. Os
resultados son frouxos, moi especialmente se temos en conta que a investigacién esta feita case
trinta anos despois de se ensinar universalmente no sistema escolar a lingua e a literatura
galegas; e que estamos comentando os resultados dunha area xeografica, a da Marifia, que conta
con porcentaxes moi altas de expresion habitual e fluida en galego oral.

Persoas que saben escribir en galego. Ano 2008

Porcentaxe
Moito (Bastante| Pouco | Nada | Total
A Marina |24,95%| 34.,63%)|17,46%|22.95%| 100,00

Fonte: IGE (Enquisa de condicions de vida das familias. 2008)

1.1.2 Frecuencias de uso do galego na Mariia
a) o uso oral

Case a metade dos habitantes desta comarca exprésanse sempre en galego (45’94%); outras
catro de cada dez (36'78%) din falar mais galego que castelan; e un 17% vive mais na orbita do
castelan. Concretamente un 7’81% exprésase mais en castelan que en galego e un 9'47% en
castelan sempre. A comparacion entre os extremos non deixa lugar a dubidas: case cinco de cada
dez usan o galego sempre, en cambio o uso sistematico do castelan non chega a unha persoa de
cada dez.




Persoas segundo a lingua en que falan habitualmente. Ano 2008

Porcentaxe
En galego | Mais galergo ca | Mais castelan ca | En castelan Total
sempre castelan galego sempre
A Marina 45,94% 36,78% 7.81% 9,47%| 100,00

Fonte: IGE (Enquisa de condicions de vida das familias. 2008)

A mesma fonte socioldxica mostranos que a Marifia comparte este privilexio de conservar

moi altas porcentaxes de uso espontaneo do galego xunto coas comarcas da Costa da Morte e a
Suroriental na demarcacion provincial da Corufia, coa nororiental da de Pontevedra, coas do sur e
o Ribeiro na de Ourense e coa oriental de Lugo.

b) o uso escrito

Se comparamos o grao de competencia para escribir en galego coa analise do uso na

expresion escrita, as diversas porcentaxes mostrannos certas desemellanzas. No conxunto da
Marifia din escribir habitualmente en galego case tres persoas de cada dez (un 27'45% da
poboacién). Significa isto que o fan poucas mais das que consideran que saben escribir moi ben.
S6 as persoas con competencia superior a normal se deciden a escribir habitualmente en galego,
xustamente aquelas que o poden facer con solvencia en calquera das duas linguas oficiais. Nos
casos de dubida (competencia nos graos de “bastante” ou “pouco”) acaban por escribir en
castelan, con mellor ou peor calidade no resultado final.

Persoas segundo a lingua en que escriben habitualmente. Ano 2008

Porcentaxe
Galego|Castelan| Total
A Marina [27.45%| 72,55%]| 100,00

Fonte: IGE (Enquisa de condicions de vida das familias. 2008)

c) Frecuencias de uso segundo a lingua inicial

Atendendo ao criterio da lingua inicial, observamos que na Marifia un 67'68% da poboacion
recibiu da familia a primeira aprendizaxe linguistica en galego e que un 15'55% recibiuna en
castelan, unha cifra moi proxima a dos que afirman que aprenderon a falar nas duas linguas
(16'77%). Ainda tendo en conta a importancia na comarca da Marifia dos matrimonios formados
por unha persoa galega e outra de orixe foranea, notamos que as cifras de aprendizaxe en
castelan ou nas duas linguas (32%) demostran a ruptura da transmision familiar do galego na
educacion de nenos e nenas.

Persoas segundo a lingua en que aprenderon a falar. Ano 2008

Porcentaxe
Galego|Castelan|As duas| Total
A Marina |67,68%| 15,55%]| 16.77% 100,00

Fonte: IGE (Enquisa de condicions de vida das familias. 2008)

Esta mesma tendencia de substitucion linglistica ponse de manifesto na observacion do
mesmo proceso, mais centrado agora na figura dos proxenitores. Estes falaronlles aos fillos



sempre ou mais en galego que en castelan a un 82’88% das persoas a quen se lles realizou a
sondaxe; nun 17°12% fixérono mais en castelan que en galego ou sempre en castelan.
Evidentemente, ainda que a mostra non o cuantifique por localidades especificas, noétase unha
grande influencia dos focos castelanizadores da periferia e do casco urbano de Viveiro, de San
Cibrao e de Ribadeo sobre o conxunto das porcentaxes comarcais.

Persoas segundo a lingua en que lles falaban os seus pais cando eran nenos. Ano
2008

Porcentaxe
En galego sempre ou mais galego ca| En castelin sempre ou mais castelin Total
castelan ca galego
A Marifia 82,88% 17,12%| 100,00

Fonte: IGE (Enquisa de condicions de vida das familias. 2008)

A observacion dos datos obtidos no estudo dos fogares mostra uns datos preocupantes,

porque venen consolidar alguns indicadores negativos xa comentados anteriormente. Segundo
esta mesma sondaxe, na Marifia a porcentaxe de fogares en que todos os seus membros de cinco
ou mais anos falan habitualmente sé galego reducese ao 34'93%. Significa isto que sé nun terzo
dos fogares da comarca se fala homoxeneamente en galego. Este dato confirma a ruptura da
transmisién interxeneracional aludida nos comentarios a lingua inicial, ben do punto de vista dos
aprendices ou ben dos transmisores.

En consonancia cos indicadores xerais, e en relacion coas outras areas, estes resultados
sitanse nun nivel intermedio entre a desgaleguizacion das cidades e a sua periferia (Coruia:
9'43%; Ferrol-Eume-Ortegal: 11°70%; Pontevedra: 9'82%; Vigo: 599%; O Morrazo: 10'87) e a
conservacion do ambiente galego na Costa da Morte (52’07%) e nas comarcas do interior das tres
provincias (Corufia suroriental: 47°73%; Lugo oriental: 41°63%; Ourense sur (50°18%); Pontevedra
nororiental: 42'15%).

Fogares en que todos os seus membros de cinco ou mais anos falan
habitualmente sé galego. Ano 2008

Incidencia
A Mariiia 34,93%
Galicia 21.78%

Fonte: IGE (Enquisa de condiciéns de vida das fanuhas. 2008)

Os resultados do numero de fogares en que ningun dos seus membros de cinco ou mais anos
fala habitualmente s6 galego tampouco é alentador. Globalmente na Marifia a porcentaxe é
incluso case catro puntos superior a comentada anteriormente —os fogares de fala homoxénea en
galego dato que se situa no 38’10%. En mais dun terzo dos fogares da comarca non hai ningunha
persoa que fale habitualmente en galego.

De novo os resultados sitian a Marifa nun nivel intermedio entre a desgaleguizacion das

cidades e a sua periferia —as que se une a comarca do Morrazo, baixo a influencia de Vigo- e a
conservacion do ambiente galego no resto do pais.

Fogares en que ningun dos seus membros de cinco ou mais anos fala
habitualmente sé galego. Ano 2008

Incidencia
A Marifia 38.10%
Galicia 51.79%

Fonte: IGE (Enquisa de condicions de vida das familias. 2008)




1.2 A heteroxeneidade da Mariina: do Vicedo a Ribadeo e do Mar Cantabrico aos altos da
Ganidoira e a Xesta.

Antes de pasarmos a informar da situacién concreta de Foz, é necesario referirse a relacion

desta localidade coas outras mais proximas e incluso ao conxunto da comarca na rasa costeira do
Vicedo a Ribadeo ou na lifia vertical que une as terras baixas do mar coas altitudes da Serra do
Xistral.

Acabamos de realizar unha brevisima exposicién sobre a competencia e os usos linguisticos na
Marifia, a comunidade territorial en que esta emprazada Foz. Mais, como xa indicamos, a Marina
esténdese ao longo de case 1.400 Km2 de superficie e estes estan repartidos nun conxunto de
quince termos municipais con enormes diferenzas demograficas e socio-laborais internas. E por
iSO que nesta nosa analise, atendendo ao criterio do nimero de habitantes, relacionaremos a
situacién de Foz, coa que presentan Burela, Ribadeo e Viveiro, dado que estas son as catro
localidades que reunen as maiores concentracions urbanas da comarca. A Pontenova, Vila Nova
de Lourenza, Barreiros, Mondofiedo, San Cibrao (en Cervo), Ferreira do Valadouro e o Vicedo son
nucleos intermedios e Trabada, Alfoz e Ouro tefien unha poboacién diseminada practicamente sen
concentraciéns urbanas.

DISTRIBUCION DA POBOACION NO CONCELLO DE FOZ (2001)

Concello | Parroquias | Padron Padron Densidade | Nucleo(s) Habitantes
2001 2009 poboacion | urbano(s) | urbanos
Foz 9 9.659 9.970 99°41 Foz 6.000
hab/km?2

Fonte: INE (Padrons municipais de 2001 e 2009)

Alén das apreciacions xerais, tamén consideramos pertinente unha cuestion referente ao tipo
de habitat existente neste concello. As 9.970 persoas residentes en Foz distribiense en 9
parroquias, sendo as mais poboadas — alén da de Santiago de Foz- as de Fazouro, Nois e
Cangas. Esta ultima pertence administrativamente ao concello de Foz, mais nos ultimos anos
converteuse no semi-rural residencial da poboacion de Burela con poder adquisitivo medio-alto.

Referencias comarcais da poboacion en vivendas familiares de 5 e mais anos segundo a idade e o
cofiecemento do galego

Entenden Falan Len Escriben Total
Burela 98'9% 93% 86'8% 80'9% 7.769
Foz 99°6% 94°6% 81% 67'6% 9.182
Mondofiedo 99°9% 98% 82°5% 73°2% 4.741
Ribadeo 99'3% 91'6% 73'2% 61'4% 8.663
Cervo 98 7% 897°8% 807% 70°4% 4.807
Vivelro 99'4% 93'8% 75'3% 65'7% 14.593

Fonte: INE (Censo de poboacidn e vivendas. 2001)

A comparacion dos resultados comarcais mostranos unha grande uniformidade no que

respecta as porcentaxes de comprension oral, con extremos en Mondofedo (99'9%) e Cervo
(98'7%) distanciados en pouco mais dun punto porcentual. As diferenzas, sen seren grandes,
alcanzan unha magnitude algo maior nos resultados da expresion oral: onde din que mais persoas
de cada cen saben falar en galego é en Mondofiedo onde o fan 0 98%, seguido de Foz co 94°6%;
Burela (93%) esta nunha posicién intermedia xunto con Viveiro (93'8%), por diante de Ribadeo
(91'6%) e un Cervo (89'8%) en que se nota moitisimo a importancia demografica da localidade de
San Cibrao. Nas capacidades propias da expresion formal (lectura e escrita), Burela sitlase a
cabeza, o que se xustifica por ter a poboaciéon coa media de idade mais baixa e por seren as
persoas de menos de 60 anos as que tefien unha formacién especifica na cultura galega escrita,
ben sexa derivada da escolarizacion reglada ben o sexa pola asistencia as formacion en galego



para adultos organizadas pola administracién autonémica. Na comprension lectora, a porcentaxe
de Burela (86'8%) é moi superior ao 75’3% de Viveiro e ao 73'2% de Ribadeo, ficando Foz,
Mondofiedo e Cervo en cifras proximas ao 80%. Outro tanto do mesmo ocorre coa expresion
escrita: mais de oito de cada dez habitantes de Burela din saber escribir en galego, mentres que
en Ribadeo son s6 pouco mais de seis de cada dez; cifras algo superiores alcanzan Viveiro
(65'7%) e Foz (67'6%); e fican no treito intermedio Cervo (70'4%) e Mondofiedo (73'2%).

Referencias comarcais da poboacion en vivendas familiares de 5 e mais anos segundo a idade e o uso
do galego
Sempre As veces Nunca Total

Buzela 75'4% 10'9% 13'6% 7.769
Foz 84.00% 7.50%| 8.50% 9.182
Mondonedo 91.20% 5.80%, 2.90% 4.741
Ribadeo 72'6%) 17'5% 9'9% 8.663
Cervo 68'2% 7% 14°1%| 4.807
Viveiro 60'8% 26'2% 12'9%)| 14.593

Fonte: INE (Censo de poboacion e vivendas. 2001)

A comparacion dos resultados xerais do uso nas diferentes localidades referenciais da

Marifia sitianos Foz nunha boa posicion detras da magnifica saude do idioma en Mondofiedo e a
delicada situacion que presenta en Viveiro. Atendendo as frecuencias de uso, vemos que onde
mais se usa sempre o galego é na capital da provincia do Antigo Reino (91°2%), seguida a case
sete puntos por Foz (84%) e situandose nunha posicion intermedia Burela (75'4%) e Ribadeo
(72°6%); uns numeros mais baixos son os de Cervo (68'2%) e Viveiro (60'8%).

Segundo estas cifras xerais, o0 lugar en que se produce maior alternancia de codigos € a

cidade do Landro, onde un 26’2% di usar o galego s6 en determinadas ocasions. Cervo (17°7%) e
Ribadeo (17'5%), case empatados, situanse a case dez puntos por debaixo, mais ainda con
porcentaxes bastante elevadas. Burela esta nunha posicion intermedia co 10°9%, por encima de
Foz (7'5%) e Mondoinedo (5'8%), as duas localidades en que existe maior estabilidade no uso do
cédigo galego.

O concello de Cervo esta a cabeza da terceira das frecuencias: a da poboacioén que di non

usar o galego nunca (14’1%). A s6 medio punto de distancia situase Burela (13'6%). En
porcentaxes semellantes esta Viveiro (12°9%) e melloran os resultados Ribadeo (9°9%), Foz
(8'5%) e Mondofiedo (2'9%).

2. A Situacion lingiistica en Foz

Podemos completar esta vision comparativa de ambito comarcal ao achegarnos aos datos

da vila do Masma no referente ao uso da lingua galega en funcion da franxa etaria. Se reparamos
en catro cortes de idade que abranguen desde a infancia a idade da xubilacién. Para iso
recollemos os mesmos catro grupos en cada un dos concellos representativos da Marifia: a)
nenos e nenas de 10 a 14 anos; b) mocidade de 10 a 24 anos; c) persoas de mediana idade,
entre 0os 40 e os 44; e d) persoas de 65 e mais anos.

Referencias focenses de frecuencias de uso do galego segundo 4 grupos de idade

Foz Sempre As veces Nunca \ Total
De 10 a 14 anos 80.00% 12.60%) 7.40% 446
De 20 a 24 anos 82.40% 9.00% 8.50% 751
De 40 a 44 anos 79.91% 11.19% 3.89% 697
De 65 e mais anos 94.40% 0.14% 3.90% 2.052

Fonte: INE (Censo de poboacidn e vivendas. 2001)




Sen dubida, o maior equilibrio prodicese no grupo de idade mais avanzada. A porcentaxe

de persoas maiores que usan sempre o galego supera 0 90%. Isto supdn que como minimo nove
de cada dez estan asentados no noso idioma, un dato que esta en consonancia co que
globalmente se observa no resto do pais. Mais non ocorre asi nos dous primeiros segmentos de
idade. Na franxa etarea de 10 a 14 anos —a correspondente aos ultimos cursos de ensino primario
e a primeira etapa do secundario- Foz situase & cabeza entre os resultados dos concellos da
Marifia Central (80%)

A vila do Masma ten ainda outro dato moi positivo: as cifras de uso habitual do noso

idioma son superiores entre 0s mozos e mozas de 20 a 24 anos en comparacion coas que nos
ofrece o segmento das persoas de mediana idade (40 a 44). E a constatacién da existencia de
grupos de mozos e mozas procedentes doutras comunidades linglisticas que se fixeron
permedbeis a lingua e 4 cultura galegas.

Poboacion en vivendas familiares de 16 e mais anos segundo o uso do galego e a relacion coa
actividade economica

Sempre | As veces | Nunca | Total poboacion

Foz

Ocupado 90°9%) 9°3% 0°2%) 3 il
Parado 80% 9°2% 10°8% 415
Xubilado 04°2% 1°4%| 4°4% 2.103
Pensionista 92’3% 2°5% 5’2% 365
Estudiante 77°9% 12°9% 9°3%) 809
Labores do fogar 78°6% 5'4% 16% 1.003
Total 7.051 573 722 8.3406]

Fonte: INE (Censo de poboacion e vivendas. 2001)

Tal como acontece no resto das variabeis aqui estudadas, Foz obtén nestes datos uns
magnificos resultados que mostran unha moi boa conservacion dos usos do idioma. Entre estes,
unicamente nos chama a atencion a porcentaxe do 16% de persoas que en Foz se dedican a
atencion doméstica non remunerada e que declaran non usar o galego nunca. E un caso
sorprendente que contrasta coa porcentaxe do 0'2% entre as persoas con ocupacion ou 0 4'4%
dos xubilados.

